
АҚШга вақтинча ишлаш ёки таълим олиш учун 
келяпсизми?  

  

Сафарингиз қизиқ ва самарали ўтишига ишончимиз комил. 
Бироқ, агар муаммоларга учрасангиз, сизнинг ҳуқуқларингиз 
бор ва ёрдам топишингиз мумкин!  
 

Сизнинг ҳуқуқларингиз:  
 

Адолатли муносабат ва иш ҳақи;  
Ишда мажбуран ушлаб турилмаслик;  
Паспорт ва бошқа хужжатларингизнинг ўз тасарруфингизда бўлиши;  
Сизга нисбатан ноқонуний муносабат ҳақида бировнинг қасд олишисиз 
хабар бериш;  

 Касаба уюшмалари, иммигрантлар ва ишчилар ҳуқуқларини муҳофаза 
қилиш ва бошқа гуруҳлардан ёрдам сўраш; ҳамда 

АҚШ судларида адолат талаб қилиш.  
 

Шу ва бошқа ҳуқуқлар мазкур рисолада тушунтирилади. 

Агар сизга нисбатан зулм ўтказилса ёки ҳуқуқларингиз поймол 
этилаётган бўлса, қуйидаги бепул рақамларга қўнғироқ қилинг:  

 
Давлат Одам Савдосига Қарши Кураш Ресурс Марказининг 24 соат 

ишловчи бепул ёрдам рақами  
1-888-373-7888  

(Нодавлат ташкилоти томонидан ишлатилади.)  
 

Одам Савдоси ва Ишчилар Эксплуатациясига доир Шикоятлар 
Бўлимининг рақами 

  

(Душанба — Жума, 9:00-17:00  Шарқий Вақт) 
 

1-888-428-7581  
 

(АҚШ Адлия Вазирлиги томонидан ишлатилади) 
 

Агар бевосита жисмоний таҳдид остида бўлсангиз 911 
рақамига қўнғироқ қилинг  

 

 

Ҳуқуқларингизни билинг   

Агар ёрдам керак бўлса, шу рисоладаги ёрдам рақамларидан бирига 
қўнғироқ қилинг   

Мазкур рисола сизга АҚШда ишлаш ёки ўқиш учун ноиммиграцион визага 
мурожаат этганингиз сабабли тақдим этиляпти.  Ушбу рисоланинг мақсади АҚШга 
етиб келганингиздан сўнг ҳақ-ҳуқуқларингинзни тушунишга кўмаклашишдан 
иборат.  Сиз АҚШда фақат вақтинча бўлишингизга қарамасдан, АҚШ фуқаролари 
ва у ерда доимий истиқомат қилувчиларга берилган меҳнат фаолиятига боғлиқ 
ҳуқуқларининг аксариятига эгасиз.  Бу рисолада сизнинг асосий меҳнат 
ҳуқуқларингиз таърифланган.  Ҳуқуқларингизни билиш сизга нисбатан ноқонуний 
муносабатнинг олдини олишга ёрдам беради.  Бирор кишининг ёрдами керак 
бўлиб қолиши мумкинлигини ҳисобга олиб, бу рисолани АҚШда ўзингиз билан 
олиб юринг. 
Рисола, шунингдек, сизни энг жиддий жиноятлар, масалан, одам савдосидан 
ҳимояланишингизга ёрдам бериш учун ҳам мўлжалланган.  Одам савдоси  - 
замонавий қулчиликнинг бир шакли бўлиб, бунда иш берувчи ёки бошқа шахс, 
жисмоний ёки бошқа турдаги камситиш йўли билан, шахсни ҳолатдан чиқиб 
кетишга ҳаққи йўқ деб ўйлашига сабаб бўлиши тушунилади.  Ҳуқуқларингиз 
поймол этилаётган иш муҳитида эканлигингизни тушунишнинг ўзи ёрдам 
олишга томон қўйилган биринчи қадамдир.  
   

Агар АҚШга етиб келганингиздан сўнг иш жойингизда муаммоларга учрасангиз, 
зудлик билан ёрдам изланг.  Иш берувчингиз АҚШда ҳеч қандай қонуний 
ҳуқуқларингиз йўқ деб айтса, унга ишонманг.  Иш берувчингиз, сиз билан 
шартнома имзолаган тараф ёки иш топиб берган кишилардан қонунга доир 
маслаҳат олманг.  Фақатгина сизнинг номингиздан иш юритувчи адвокат сизга 
қонунга доир юридик маслаҳат бериши мақсадга мувофиқ.   
Агар ҳуқуқларингиз поймол этиляпти деб ҳисобласангиз, шу рисоладаги доимий 
ёрдам телефон рақамлари орқали сизга ёрдам бериши мумкин бўлган 
ташкилотлар билан боғланишингиз мумкин.  Бу ташкилотлар билан 
боғланишдан қўрқманг!  Улар сизга ёрдам бериш учун мавжуд.  
Бу рисола қонуний/юридик маслаҳат ўрнини боса олмайди.  Вақтинча иш ва 
ўқиш визаларининг тури кўп ва сиз визангиз ҳақида кўпроқ маълумот 
олишдан қўрқмаслигингиз керак.   

АГАР ҲУҚУҚЛАРИНГИЗ ПОЙМОЛ ЭТИЛСА ҚУЙИДАГИ БЕПУЛ РАҚАМЛАРГА  
ҚЎНҒИРОҚ ҚИЛИНГ:  

 

Давлат Одам Савдосига Қарши Кураш Ресурс Маркази  
1-888-373-7888  

(24 соат)  
 

Одам Савдоси ва Ишчилар Эксплуатациясига доир Шикоятлар Бўлими  
1-888-428-7581 

 (Душанба — Жума, 9:00-17:00 Шарқий Вақт)  



Иш жойингизда адолатли муносабат ва иш ҳақи олиш ҳуқуқингиз ҳақида 5 
саҳифани кўринг  
 
Иш жойида мажбуран ушлаб турилмаслик ҳуқуқингиз ҳақида маълумот учун 7 
саҳифани кўринг  

Мазкур рисола АҚШнинг федерал қонуни -  
110-457 рақамли Жамоат Қонуни натижасида  

яратилди.  АҚШ ҳукумати ушбу рисолани қонун  
устиворлигини таъминлаш ва бу мамлакатга ташриф 
буюраётган барчанинг қадр-қимматини ҳимоя қилиш  

учун чиқaрди. АҚШ ҳукумати одам савдосига ва меҳнат  
ҳуқуқларининг поймол этилишига қарши курашишга бел боғлаган. 

 

ЁДИНГИЗДА ТУТИНГ!!  
 
Ўзингизни Ҳимоя Қилишнинг Йўллари Мавжуд  
 
Паспортингизни доим хавфсиз ва осон олишингиз мумкин бўлган жойда 
сақланг;  

 

Паспортингиз, визангиз ва иш шартномангизнинг нусхаларини 
Ватанингиздаги қариндошларингиз ёки дўстларингизга қолдириб 
кетинг;  

 

Доимо Ватанингиз элчихонасининг телефон рақамини олиб юринг;  
 

АҚШда бўлганингизда маълумотингиз учун ушбу рисолани осон 
топишингиз мумкин бўлган жойда сақланг;  

 

Ҳамма ишлаган кун ва соатларингизни ҳамда олган иш ҳақингизнинг 
миқдори ва санасини ёзиб боринг; ва 

 

Агар ёрдам керак бўлса Давлат Одам Савдосига Қарши Кураш Ресурс 
Марказининг Ёрдам Рақами 1-888-373-7888 (24 соат) ёки Одам Савдоси ва 
Ишчилар Эксплуатациясига доир Шикоятлар Бўлимининг рақами           
1-888-428-7581 (иш кунлари 9:00-17:00 Шарқий Стандарт Вақт)га 
қўнғироқ қилинг.  

Ёлғон  
 
Иш берувчилар ва уларга кўмакдошлар 
ёлғондан ҳам фойдаланишлари мумкин.  
Масалан:   
 

Иш шароитлари, яшаш шароитлари ёки иш 
ҳақи ҳақида ёлғон ваъдалар;  

Сизга ҳеч қандай ҳақ-ҳуқуқларингиз йўқ деб 
айтиш;  

 Агар ёрдам қидирсангиз сизга ҳеч ким 
ишонмайди деб сизга айтиш; ва  

 Ўзларининг кимликлари ҳақида ёлғон 
гапиришга кўрсатма бериш.  

МАСЛАХАТ 
 

АҚШга кетишдан аввал, 
мигрант ишчилар 

ташкилотлари ёки ўзлари 
ишлаб келган кишилар 

билан суҳбатлашиб, АҚШда 
бўлганингизда муаммоларга 

дуч келсангиз ёки 
саволларингиз бўлса 
мурожаат этиш мумкин 
бўлган шахслар ва 

ташкилотларнинг телефон 
рақамларини олинг. 

2. Шу нарсалар мен билан содир бўлса нима қилишим керак?  
 Агар буларнинг бирортаси сиз билан содир бўлаётган бўлса ёки хавфли вазиятда бўлсангиз, ёрдам 

учун зудлик билан 911 рақамига, Давлат Одам Савдосига Қарши Ресурс Марказига  
(1-888-373-7888) ёки Одам Савдоси ва Ишчилар Эксплуатациясига доир Шикоятлар Бўлимига       
(1-888-428-7581) қўнғироқ қилинг.  Улар сизнинг ҳудудингизда жойлашган одам савдосидан 
жабрланганларга ёрдам ташкилотининг вакилларига сиз ҳақингизда маълумот берадилар.   

 

 Агар сизга нисбатан жисмоний таҳдид мавжуд бўлса, 911 рақами орқали полицияга қўнғироқ қилинг.  
Агар полицияга қўнғироқ қилсангиз, уларга шу рисолани кўрсатиб, сизга нисбатан қўлланилган 
зўравонлик ёки камситиш ҳаракати ҳақида сўзлаб беринг.  

 

3. Агар ноқонуний муносабат ҳақида маълумот берсам, мени мамлакатдан мажбуран 
чиқариб юборишадими (депортация)?  
 

Ноқонуний муносабат ҳақида маълумот берган шахсларни ҳимоялашга мўлжалланган дастурлар 
мавжуд.  Иммиграцияга боғлиқ хавотирингиз бўлган тақдирда ҳам ноқонуний муносабат ҳақида 
маълумот беришдан қўрқмаслигингиз керак.  Сизнинг иш берувчингизга ишламайдиган адвокат билан 
маслаҳатлашишингиз лозим.  Ёрдам телефонлари орқали сизга ёрдам бериши мумкин бўлган кишини 
топишингиз мумкин.  
 

 Агар сиз ўзингизни одам савдоси ёки бошқа оғирроқ жиноят, шу жумладан зўрлаш ёки номусга 
тегиш қурбони деб ҳисобласангиз, махсус виза олиш шартларига мос бўлишингиз мумкин, масалан 
Т визаси (одам савдоси қурбонлари учун) ёки U визаси (оғир жиноят қурбонлари учун).   Бу визалар, 
ўзларининг иммиграцион мақомлари ҳақида қайғураётган айрим жиноят қурбонларини ҳимоялаш 
учун татбиқ этилган.  Кўплаб одамлар бу визалар борлиги ҳақида хабардор эмаслар ва сиз 
ўзингизга ёрдам бераётган кишиларга улар ҳақида гапириб беришингиз талаб этилиши мумкин.   

 

4. Одам савдоси қурбонларига қандай хизматлар мавжуд?  
 Агар АҚШда одам савдоси қурбони бўлсангиз, сиз имтиёзлар, хизматлар ва иммиграция бўйича 

ёрдам олиш шартларига мос бўлишингиз мумкин.   
 Кўплаб ташкилотлар бу хизматлардан фойдаланишингиз учун имконият топишга ёрдам беришлари 

мумкин. Бу хизматларга тиббий ёрдам, руҳий соғлик билан боғлиқ ёрдам, уй-жой, тиш даволаш, 
иммиграция ва бошқа қонуний масалалар бўйича юридик ҳимоя, бандлик бўйича ёрдам ва 
ижтимоий имтиёзлар киради.  

Ноиммиграцион виза жараёнининг умумий тавсифи 
 
Ноиммиграцион виза нима? 
 
Ноиммигацион виза шахсларга АҚШга саёҳат қилиб, маълум мақсад билан, 
масалан ишлаш ёки ўқиш учун, ҳудудига киришга рухсат сўраш имконини берувчи 
АҚШ ҳукуматининг хужжатидир.  
 
Ноиммиграцион виза жараёни икки муҳим 
босқични ўз ичига олади.   
 
1. Чет мамлакатдаги тегишли АҚШ 
элчихонаси ёки Консуллигида визага 
мурожаат этиш; ва  

 
2. Визани АҚШга етиб келган жойингизда  
    иммиграция инспекторига тақдим этиш. 
 
 
 
Хужжатларимнинг муҳимлари қайсилар? 
  
1. Виза. У сизнинг папортингизда жойлашган бўлиб, унда сизнинг суратингиз ва виза 
амал қилиш муддати бор.  Агар визангизнинг амал қилиш муддати тугаса, сиз АҚШга 
янгисини олмаганингизча қайта кира олмайсиз.   

 Агар сизда ишлаш учун берилган виза бўлса, визада сизнинг АҚШдаги ишингизнинг 
ҳомийси бўлган иш берувчининг номи кўрсатилган бўлади. 

 Сизнинг вақтинча иш визангиз сиз истаган иш берувчи учун ишлашингизга рухсат 
бермайди – у фақат виза мурожаатномангизда кўрсатилган иш берувчи учун ишлашга 
рухсатнома ҳисобланади.  Жуда кам ҳолатларда, иш берувчиларни алмаштириш 
мумкин бўлади.   

 Бу иш берувчингиз сизга нисбатан қўпол 
муомалада бўлса, сиз шу иш берувчига ишлашда 
давом этишингиз шарт дегани эмас. 

  
2. I-94 карточкаси. Бу оқ рангли карточка сизга  
АҚШга кираётганингизда берилади.   
Сизнинг I-94 карточкангиз сизнинг  
АҚШ ҳудудида қанча вақт бўлишингиз  
мумкинлигини кўрсатади.   
 
Бу карточкани йўқотманг!   
 

Одам Савдоси 
 
1. Одам савдоси нима? 
 
АҚШда шахс дуч келиши мумкин бўлган иш жойидаги ҳуқуқбузарликнинг энг 
даҳшатлиси – одам савдоси.  Одам савдоси инсон ўз ҳоҳишига қарши 
эксплуатация учун ёлланганда, бир жойдан иккинчи жойга кўчирилганда ва 
сақланганда амалга ошади.  Одам Савдосининг тўлиқ талқини учун 
www.state.gov/g/tip  (Қонунчилик - Одам Савдосидан Жабрланганларни 
Ҳимоялаш Акти) манзилини кўриб чиқинг.  Қуйидагилар одам савдосининг баъзи 
кўрсаткичларидир:   
 
Таҳдид ва қўрқув: 
Иш берувчилар ва уларга кўмаклашадиганлар, дўқ-пўписа ва  бошқа қўрқитиш 
ҳаракатлари орқали сизни ва бошқа ишчиларни кетиб қолишга ҳаракат қилишдан 
ҳаддан зиёд қўрқишларига эришишлари мумкин.  Масалан:  
 Уриш, жисмоний ва жинсий зўравонлик; 
 Уриш, жисмоний ва жинсий зўравонлик эҳтимоли билан қўрқитиш 
Ишчини қамаш ёки эркинлигини чеклаш; 
 Агар ишчи кетишга, ёмон муносабат ҳақида шикоят қилишга, вазиятни 
маҳаллий ҳокимият органларига хабар қилишга ёки ёрдам топишга ҳаракат 
қилса, ишчининг ўзига ёки ишчининг оиласига зарар етказилиши ҳақида таҳдид 
қилиш. 

Ишчи томонидан кетиш, шикоят қилиш, хабар бериш ёки ишчи ҳолатига боғлиқ 
ёрдам қидиришга бўлган ҳаракатлар учун депортация қилиниш, қамоққа 
олиниш ва полицияга топшириш каби дўқ-пўписалар;  

Иш берувчи ёки иш берувчи билан бирга ишлайдиганлар кетишга, шикоят 
қилишга, хабар беришга ёки ёрдам қидиришга ҳаракат қилган бошқа ишчиларга 
зарар етказиши ёки таҳдид қилиши; ёки қочишга ҳаракат қилганлар топилиб, 
қайтарилади деб қўрқитиш. 

 
Қоидалар ва назорат: 
Иш берувчилар ва уларга ёрдам берадиганлар сиз ва бошқа ишчиларнинг кетиб 
қолмаслиги, ёмон муносабат ҳақида шикоят қилмаслиги ва ёрдам қидирмаслиги 
учун турли қоида ва назорат усулларини қўллашлари мумкин.   Масалан: 
 
Иш жойини ташлаб кетмаслик ҳақида қоидалар, ёки ишламаётган вақтингизда 
қаерларга боришингиз мумкинлиги ҳақида қатъий қоидалар; 

Паспортингиз, визангиз, туғилганлик ҳақида гувоҳномангиз ва бошқа шахсни 
тасдиқловчи хужжатларингизнинг тасарруфинигизда бўлиши ҳақида қоидалар; 

 Етарли овқат, уйқу ва тиббий ёрдам бермаслик; ёки  
Сизнинг оилангиз, бошқа ишчилар ва ишингиздан ташқари одамлар билан 
мулоқотингизга тўсқинлик қилиш.  

МАСЛАҲАТ 
АҚШга кетишдан аввал, барча муҳим 
хужжатлардан, айниқса паспортингиз 

(визаси билан), шартномангиз ва 
шахсни тасдиқловчи 

хужжатларингиздан, икки нусха 
кўчиринг.  Бу нусхалар тўпламининг 
биттасини ўз мамлакатингизда ўзингиз 
ишонган кишига беринг.  АҚШга келиб  
I-94 шаклини олганингиздан кейин, I-94 

шаклидан ҳам битта нусха олиб 
қўйинг.  Йўқотиб қўйган тақдирингизда 
асқотади.  Бу хужжатларни ишончли 

жойда сақланг.  

МАСЛАҲАТ 
 

АҚШга етиб келганингиздан 
сўнг паспорт ва бошқа 
сафарингизга боғлиқ 

хужжатларни ишончли ва 
ўзингиз истаган вақтда 

олишингиз мумкин бўлган 
жойда сақланг!  Иш 

берувчингиз паспортингизни 
сиздан олиб қўйиши қонунга 

хилоф!  

 - Агар сиз ҳимоя воситалари (масалан, комбинезон ёки респиратор) талаб этадиган 
ҳашаротларга қарши кимёвий моддаларни аралаштириш ёки қўллаш ишида фаолият 
кўрсатсангиз, иш берувчингиз сизга тоза ва яхши сақланган ҳимоя воситалари бериши 
керак.    

 Тиббий тез ёрдам зарурияти: Тез ёрдам керак бўлганда, 911 рақамига қўнғироқ қилиб 
тез ёрдам юборишларини сўранг.  

 

 - Сизнинг харажатларингиз қопланиши эҳтимоли бор, шунинг учун, иш берувчингизга 
керакли хужжатларни тайёрлаб бошлаши учун дарҳол хабар беринг. 

 - Сиз шифокор қабулида ёки шифохонада бўлганингизда, касаллигингиз ёки 
жароҳатингиз ҳақидаги хужжатлардан нусха олинг.  

 

6. Касаба уюшмасига аъзо бўлиш ва оммавий музокаралар ўтказиш ҳуқуқингиз  
Федерал қонунларга асосан, жуда кам истисно ҳолатлардан ташкари, АҚШдаги барча 
ишчилар, иммиграцион мақомидан қатъий назар, касаба уюшмаларини ташкил 
этишлари ёки уларга аъзо бўлишлари мумкин.  Иш берувчингиз шундай қилганингиз 
учун сизга қарши ҳеч қандай ҳаракат қила олмайди.  Бу қуйидагиларни қила 
олишингизни англатади: 

   
   - Бошқа ишчилар билан иш ҳақи ва иш шароитларини яхшилаш ҳаракатида     

бирлашиш; 
   - Жамоат нутқлари, ралли ва намойишларда қатнашиш, ва 
   - Касаба уюшмаси ёки бошқа ишчилар ташкилотларига аъзо бўлиш.  
 

7. Сизнинг штат қонунларига асосан янада кўпроқ ҳимояга ҳаққингиз бор  
 Ушбу рисоладаги ишонч телефонларидан бирига қўнғироқ қилиб тавсия этилган 
ташкилотларнинг биридан сиз яшаётган штатда қандай ҳуқуқларингиз борлигини билиб 
олинг.   

 

8. Тажовузкор иш муҳитини тарк этиш ҳуқуқингиз  
 Агар иш берувчингиз сизга нисбатан қўпол муомалада бўлса, иш жойингизда қолишга 
мажбур эмассиз.  

 Бироқ, агар сиз АҚШга иш визаси билан келган 
бўлсангиз ва иш берувчингизни тарк этсангиз, 
сизнинг визангиз ўз кучини йўқотади.  Лекин, виза 
турига қараб, сиз иш берувчингиз ёки виза турини 
ўзгартиришингиз мумкин.  Бундан ташқари, сиз 
АҚШда юридик даъвонгизни ундириш учун ҳам 
қолишингиз мумкин.   

 Сиз, шунингдек, ишлаб туриб, иш берувчингиз 
устидан расмий шикоятнома топширишингиз ёки унга нисбатан судда даъво қилишингиз 
ҳам мумкин.  Ўз ҳуқуқларини ҳимоя қилаётган ишчиларини жазолашга ҳаракат қилган 
иш берувчиларга нисбатан жуда қаттиқ жазолар назарда тутилган.  

 Агар жорий иш берувчингиз билан муаммоларга дуч келсангиз, рисолада кўрсатилган 
ишонч телефон рақамларидан бирига қўнғироқ қилинг.  Улар сизни қандай йўлларингиз 
борлиги ҳақида тушунтириб бериши мумкин бўлган маҳаллий ташкилотлар билан 
боғлашади.  

Америка Қўшма Штатларида иш жойингиздаги ҳуқуқларингиз  
 

Сиз оладиган визага боғлиқ бўлган бир неча махсус ҳимоялар мавжуд.  Қуйида 
улар виза турлари бўйича тушунтирилган.  
 

A-3, G-5, ва B-1 хўжалик ишчилари визалари 
 Агар сиз дипломат (А-3 визаси) ёки халқаро ташкилот ходими (G-5 визаси) ёки 
В-1 визасига эга хўжалик ишчиси бўлсангиз, иш берувчингиз сизни АҚШ 
қонунчилигига мувофиқ бўлган иш шартномаси билан таъминлаши керак. 

Шартномага қуйидаги шартлар киритилган бўлиши керак: 
 

-   Иш берувчингиз томонидан сизнинг паспортингиз, шартномангиз ва бошқа     
шахсий нарсаларингизни сиздан олиб қўймасликка розилик;  

-   Иш берувчингиз томонидан АҚШдаги барча қонунларга итоат этишга розилик;  
-  Сиз ишингиз учун қанча ҳақ олишингиз ва бу ҳақ қанча вақт оралиғида 
тўланишининг тушунтирилиши; ва  

-  Сизнинг иш вазифангиз, бир ҳафтада неча соат ишлашингиз, байрам, таътил 
ва касаллик туфайли дам олиш кунларининг тавсифи.  

 

Шартнома шартларини тушунишингизга ишонч ҳосил қилинг.  Агар шартнома 
ёзилган тилни тушунмасангиз, ўзингиз ишонган кишидан шартномани сиз 
тушунган тилда сизга ўқиб беришни илтимос қилинг.  Ўзингиз тушунмаган ҳеч 
бир нарсага имзо қўйманг 

 Визага мурожаат этаётганингизда Консул сиз билан учрашади ва шартнома 
талабларга жавоб беришини текширади.  АҚШ консулидан иккиланмасдан бор 
саволларингизни сўрашингиз мумкин.  Консул билан учрашганингизда иш 
берувчингиз ёнингизда бўлиши мумкин эмас.   

 Агар сизнинг ҳуқуқларингизни поймол этувчи шартномага имзо қўйсангиз, ёки 
иш берувчингиз шартномада ёзилганларга амал қилмаса, рисолада 
кўрсатилган ишонч телефон рақамларига зудлик билан қўнғироқ қилинг.  Улар 
сизга ушбу ҳолатда сизнинг ҳуқуқларингизни тушунтириб бера оладиган 
адвокат топишга ёрдам бера олишади.  

 

Мутахассислик соҳасида хизмат кўрсатувчилар учун H-1B ва H-1B1 визалар 
 Агар Америка Қўшма Штатларига мутахассис ишчи ёки мода модели сифатида 
ишга келаётган бўлсангиз www.travel.state.gov саҳифасида ҳуқуқларингиз ва иш 
берувчиларни алмаштириш имкониятларингиз ҳақидаги маълумотларни ўқиб 
чиқинг.  

 

H-2A вақтинча қишлоқ хўжалиги соҳасидаги ишчилар визаси 

 Агар сиз вақтинча қишлоқ хўжалиги соҳасидаги ишчи бўлсангиз, сиз ишингизниг 
биринчи кунидан кечикмасдан ишингиз шартларининг тафсилотларини 
олишингиз керак.  Бу хужжатда сизнинг имтиёзларингиз, иш ҳақингиз, турар 
жой, иш давомийлиги ва иш берувчингиз таъминлайдиган транспорт 
имтиёзлари тўлиқ тушунтирилган бўлиши керак.    

МАСЛАХАТ 
АҚШда сизнинг ҳуқуқларингиз бор 

ва ҳеч ким сизни бу 
ҳуқуқларингиздан маҳрум қила 
олмайди.  Ёрдам бериши мумкин 
бўлган юзлаб ташкилотлар бор.  
Ҳуқуқларингизни ҳимоя қилиш 
учун ёрдам сўрашдан қўрқманг.   

Сиз ҳукумат томонидан ўрнатилган иш ҳақига тенг ёки ундан кўп миқдорда иш 
ҳақи олиш ҳуқуқингиз бор.  Бу миқдор сизга вақтбай ёки ишбай тўлашларидан 
қатъий назар қўлланилади.  

Сиз АҚШ ижтимоий ҳимоя солиқларини ҳам, ўз юртингиздаги иш ёлловчи 
агентлик ҳақларини ҳам тўлашингиз шарт эмас.   

Иш берувчингиз тоза ва хавфсиз яшаш жойини бепул таъминлаб бериши керак.  
Иш берувчингиз шартномада кўрсатилган иш муддатининг ярмини ўтганингиздан 
сўнг сизнинг юртингиздан иш жойингизгача бўлган транспорт харажатларингизни 
сизга қайтариши керак; шу билан биргаликда, иш берувчингиз шартнома муддати 
тугагандан сўнг сизнинг уйга қайтиш учун транспорт харажатларингизни ҳам 
қоплаши керак.  

 Агар шартномангиз муддатининг биринчи ярмида АҚШли ишчи жойингизни 
эгалламаса, сизнинг шартномада кўрсатилган иш кунлари сонининг камида 3/4 
қисми давомида иш билан таъминланишингиз кафолатланади. 

 
H-2B қишлоқ хўжалигига тегишли бўлмаган вақтинча ишчи визаси  
 Агар сиз қишлоқ хўжалигига тегишли бўлмаган вақтинча ишчи бўлсангиз, сиз 
ўрнатилган иш ҳақига тенг ёки кўпроқ иш ҳақи олишга ҳаққингиз бор, бунда иш 
ҳақи камида федерал, штат ёки маҳаллий қонуний энг кам иш ҳақига тенг ёки 
кўпроқ бўлиши мумкин.  Бу иш ҳақи миқдори сизга вақтбай ёки ишбай 
тўлашларидан қатъий назар қўлланилади.      

Ишингиз тугаса ёки иш шартномангиз тугашидан аввал ишингиз сифатига боғлиқ 
бўлмаган бизнес сабаблар билан ишингиздан бўшатилсангиз, иш берувчингиз 
уйингизгача транспорт харажатларини қоплаши керак.   

Одатда, ҳудуддаги шундай ишларда ишлайдиган АҚШ ишчилари учун мавжуд 
бўлган иш шарт-шароитларига ҳаққингиз бор.   

Сиз ҳеч қачон ўз Ватанингиздаги ишга олувчи ташкилотга пул тўлашга мажбур 
бўлмаслигингиз керак.  

 
J-1 алмашув дастурлари визалари  
Сизнинг дастурингиз ҳомийси АҚШ ҳукумати бўлмаса, дастур давомийлиги 
камида уч ҳафта бўлиши шарт.  DS-2019 шакли J визасига мурожаат этиш учун 
асосий хужжат бўлиб, дастур категорияси ва муддатини кўрсатади.  Алмашув 
дастурингизнинг турига қараб,  дастурни қоплайдиган бошқа шартнома ва 
хужжатлар ҳам бўлиши мумкин.    

 Ҳомийингизнинг рекламаси аниқ бўлиб, алмашув дастури учун зарур харажат, 
шарт ва чекловларни тушунтириб бериши шарт.  Сизнинг ҳомийингиз, шунингдек, 
ориентация (тайёрлов) ўтказиб, унда қуйидаги маълумотларни тақдим этиши 
керак:  

 -  J-1 дастури ва айнан сиз қатнашаётган дастурнинг тавсифи ҳамда 
унинг қоидалари;   

 Иш берувчингиз ҳар бир ишчига бир хил миқдордаги иш учун тенг ҳақ тўлаши керак 
ва ҳар бир ишчига жинси, ирқи, миллати, терисининг ранги ва ногиронлигидан 
қатъий назар бир хил иш имкониятларини таклиф этиши керак. 

 Иш берувчингиз сизни иш жойда фақат инглиз тилида гапиришга мажбур этиши 
мумкин эмас.  Инглиз тилида сўзлашишни талаб этиш учун бизнес нуқтаи назаридан 
эҳтиёж бўлган ҳолатлар бундан мустасно.  

 

4. Аёл ишчи сифатида ҳуқуқларингиз  
 Иш берувчингиз сизга аёл бўлганингиз ёки ҳомиладор бўлганингиз учун ўзгача ёки 
ёмон муносабатда бўлиши мумкин эмас  - бу жинс асосида камситиш демакдир.  Сиз 
аёл ёки эркак бўлишингиздан қатъий назар, иш берувчингиз сизга жинсий тегажоқлик 
қилиши МУМКИН ЭМАС.   Иш берувчингиз ҳеч қачон:  

 

      - Жинсий алоқа талаб қилиши;  
 

      - Жинсий маънода сизга тегиши; ёки 
      - Сизга нисбатан жинсий ёки ҳақоратомуз  
        ибораларни айтиши ёки қичқириши 
МУМКИН ЭМАС. 
 

5. Сизнинг соғлом ва хавфсиз иш жойига 
ҳаққингиз  
 Барча ишчилар хавфсиз ва тоза иш шароитларида 
ишлашга ҳақли:  

 
 - Турар жой: Агар турар жойни иш берувчингиз таъминласа, у тоза, хавфсиз ва 
мустаҳкам бинода бўлиши керак. 

 

  - Чўмилиш хоналари ва хожатхоналар: Булар тоза ва тўсқинсиз кириш мумкин 
бўлган жойда бўлиши керак.  

 

  - Ичимлик суви: Қишлоқ хўжалиги соҳасида ишласангиз, кўп ҳолатларда, ичиш ва 
қўлингизни ювиш учун тоза сув олишга ҳақлисиз.  

 

  - Ишда бетоб бўлиш ёки жароҳат олиш: Агар иш жойингизда жароҳат олсангиз ёки 
бетоб бўлиб қолсаниз, тиббий ёрдам олишингиз мумкин.  Аксарият ҳолларда сизга 
бепул тиббий хизмат кўрсатилади ва жароҳат олган вақтингизда йўқотган иш 
ҳаққингизнинг бир қисмини қайтариб оласиз.  

 

 Агар ишингиз ҳашаротларга қарши пестицид моддалар ёки бошқа хавфли кимёвий 
моддалар билан боғлиқ бўлса ёки шундай моддалар атрофида ишласангиз: 

   

   - Пестицид/кимёвий моддалар билан ишлагандан сўнг қўлингизни тоза  сувда 
ювишга ҳақлисиз.  Ишингизнинг биринчи беш куни давомида сиз пестицид 
моддалар билан ишлаш бўйича тайёрловдан ўтиш ҳуқуқингиз бор.   

   -  Иш берувчингиз, тасодифий тегиб кетмаслигингиз учун, қачон ва қаерда пестицид 
моддалар қўлланилганини айтиши шарт. Пестицидлар қўлланилаётган вақтда 
ишчи ва бошқалар бу ҳудудда бўлмаслиги керак.  

МАСЛАҲАТ!  

Иш берувчингиз сизга  
нисбатан айтган ҳар бир 
номуқобил гап ёки сизга 

нисбатан амалга оширган ҳар 
бир номуқобил ҳаракатнинг 
рўйхатини олиб боринг ва 

буни кўрган гувоҳларнинг исми
-шарифи ва телефон 

рақамларини 
 ёзиб олиб қўйинг.   

ДИҚҚАТ!  
Иш берувчингиз, иш ҳаққингизни ушлаб қолиш йўли билан сизни бирор иш 

қилишга ёки бирор жойга боришга, ҳатто уйга қайтиб кетишга ҳам мажбурлаши 
мумкин эмас.  

—  АҚШга сафар ва кириб келиш;  
—  истиқомат қилиш;  
—  тўлов ва харажатлар, шу жумладан, яшаш, тиббий харажатлар ва суғурта   

харажатлари;  
—  АҚШдаги ҳаёт ва удумлар;  
—  маҳаллий ресурслар;  
—  ҳомий ташкилотнинг манзили ва АҚШда сиз учун жавобгар бўлган шахснинг  

телефон рақами ;  
—   АҚШ Давлат Департаментининг Таълим Алмашуви Қатнашчиларига Хизматлар 

Бўлимининг манзил ва телефон рақамлари; ҳамда  
—   АҚШ Давлат Департаментининг Таълим Алмашуви ҳақидаги рисоласи;  
 

 Агар Ёзги Иш ва Саёҳат дастури бўйича келаётган бўлсангиз ва аввалдан 
аниқланган иш жойингиз бўлмаса, етиб келганингиздан кейин бир ҳафта ичида иш 
топа олмасангиз, дастур ҳомийси сизга иш топишда ёрдам бериши керак ҳамда 
сизнинг Америкали ҳамкасбларингизга таклиф этиладиган иш ҳақи ва имтиёзларга 
эга эканлигингизга ишонч ҳосил қилиши керак.   

 Агар J-1 визангиз тайёрлов ва амалиёт дастури учун бўлса: 
 
— Ҳомий ташкилот сизни телефон орқали ёки веб-камера орқали шахсан суҳбатдан 
ўтказиши керак;  
— Ҳомий ташкилотингиз сизнинг амалиёт режангиз (DS-7002 Шакли)ни визага 
мурожаат этишингиздан аввал тайёрлаши керак. Бу Шаклда сизга тўланадиган 
стипендия ва дастур мақсадлари кўрсатилган бўлади.  
— Ҳомий ташкилот сизга тўлашингиз керак бўлган тўлов ва харажатларнинг рўйхати 
ва АҚШда яшаш харажатларининг тахминий миқдорини ёзма равишда тақдим этиши 
керак. 
— Сизнинг тайёрлов машғулотларингиз/амалиётингиз ҳафтада камида 32 соат 

бўлиши керак; ҳамда   
— Агар тайёрлов машғулотларингиз/амалиёт қишлоқ хўжалиги соҳасида бўлса, 

сизнинг иш ҳақингиз ва иш шароитларингиз федерал қонунларда кўрсатилган 
қишлоқ хўжалигида банд ишчиларга оид қатъий талабларга жавоб бериши керак.   

 Ҳомий ташкилотингиз сизнинг тиббий суғуртангиз борлигига ишонч ҳосил қилиши 
керак, гарчи улар бундай суғуртани таъминлаши ёки тўлаб бериши шарт бўлмаса 
ҳам.  

 Агар АҚШда ишласангиз, сиз ўзингиз учун ижтимоий суғурта рақамини олиш учун 
мурожаат этиб, уни олишингиз керак.  Сизнинг иш берувчингиз шу рақамни қўллаб 
барча солиқ тўловларини амалга ошириши керак. 

 Агар сиз турмуш ўртоғингиз ва ёш фарзандларингизни J-2 визаси билан олиб 
келаётган бўлсангиз, улар ҳам ишлашга рухсатнома учун мурожаат этишлари 
мумкин.  Бунда даромад сизни қўллаб-қувватлаш учун зарур бўлмаслиги керак.  

Виза туридан қатъий назар ҳуқуқларингиз 
 
Сизнинг виза турингиз қандайлигидан қатъий назар ҳам кўплаб ҳуқуқларингиз бор.  
Агар бу ҳуқуқларингиздан бирортаси поймол этилса, давлат ҳуқуқни муҳофаза этиш 
органларига хабар беришингиз мумкин.  Аксарият ҳолларда, сиз йўқотган 
даромадингизни қайтариб олиш учун судда иш очишингиз ҳам мумкин ва бу ҳолда сизга 
нисбатан жазо қўлланишидан қўрқмасангиз ҳам бўлади.   
  

1. Қасд олинмасликка ҳукукингиз  
 Иш берувчингиз томонидан ўз ҳуқуқларингизни талаб этганингиз учун сизни жазолашга 
ҳаракат қилиш, масалан, иммиграция хизматига ёки полицияга хабар бериш билан 
қўрқитиш, қонунга хилоф.  Агар сизнинг иш берувчингиз сизга дўқ-пўписа қилиб, 
қўрқитса, зудлик билан ёрдам қидиринг.  Ёдингизда тутинг, энг муҳими—сизнинг 
хавфсизлигингиз.       

  

2. Иш ҳақи олишга ҳуқуқингиз 
·  Килган ишингиз учун АҚШ  ишчилари сингари тўлиқ иш ҳақи олиш ҳуқуқингиз бор.   

·  Сиз АҚШ ишчилари каби, энг камида федерал қонун асосида ўрнатилган минимал иш 
ҳақи, яъни соатига 6,55 АҚШ  доллари, 2009 йил, 24 июлдан бошлаб эса соатига 7,25 
АҚШ  доллари миқдорида иш ҳақи олишга ҳақлисиз.  
Куйидагиларни ҳам текширинг 

 -  Сиз ишлаётган штатда ўрнатилган энг кам иш ҳақи.  
Агар бу миқдор кўпроқ бўлса, сиз кўпроқ маош 
олишга   ҳақлисиз.  

 -  Сизнинг шартномангиз: унга кўра иш 
берувчингиз сизга кўпроқ маош тўлашга мажбур 
бўлиши мумкин.   

 АҚШ даги ишчиларнинг аксарияти ҳафтасига 40 
соатдан ошиқ ишлаган хар бир соатлари учун 
оддий иш ҳақларидан бир ярим баробар кўпроқ 
миқдорда иш хақи олишга ҳуқуқлари бор.  Масалан, 
агар сиз одатда соатига 10 АҚШ  доллари олсангиз, 
иш берувчингиз ҳафтада 40 соатдан ташқари 
ишлаган ҳар бир соатингиз учун 15 АҚШ  доллари 
тўлашга мажбур бўлиши мумкин.     

 Агар сизнинг иш берувчингиз сизнинг иш ҳақингиздан бирор тўлов ушлаб қолса, бу 
чегирма деб номланади.  Агар бундай чегирмалар сизнинг  иш ҳақингизни қонуний 
ўрнатилган миқдордан камайтириб юборса, улар қонунга хилоф ҳисобланади.  
Масалан, иш берувчи одатда иш ҳақидан турар жой учун ушлаб қолиши мумкин эмас 
(баъзи виза турлари бўйича иш берувчи турар жой билан бепул таъминлаши шарт).  
Худди шу сингари аксарият махсус иш кийимлари, асбоб-ускуналар ва ишга олиш 
харажатлари учун чегирмалар таъқиқланади.  

 3. Камситилмаслик хуқуқингиз 
 Ишчи сифатида сиз жинсингиз, ирқингиз, миллатингиз, терингизнинг ранги, динингиз ва 
ногиронлигингиз туфайли камситилмасликка ҳуқуқингиз  бор.  АҚШ визалари ва АҚШга кириш жараёнлари ҳақида қўшимча маълумот 

учун АҚШ Давлат Департаментининг интернетдаги саҳифасини кўриб 
чиқинг: 

http://travel.state.gov  

МАСЛАХАТ 
Ишлаган вақтингизни тўлиқ 
ҳисоблаб боринг.  Дафтар ва 
қалам олиб, барча ишлаган 

кунларингиз ва соатларингиз, 
олган иш ҳақингиз миқдори, 
иш ҳақи берилган саналар, 

ушлаб қолинган чегирамлар ва 
бу чегирмаларнинг 

сабабларини рўйхат қилиб 
боринг. 

